
Afrikako txerri-izurriaren egoera Europan –
eguneratzea

EFSAk txosten bat argitaratu du berriki Afrikako txerri-izurriaren (ATI) Europako egoera
epidemiologikoa  eguneratzeko,  2019ko  irailetik  2020ko  abuztura  bitarteko  epeari
dagokiona

Irizpen  horretan,  ATIaren  bilakaera-dinamika  eta  -patroiak  aztertu  dira  kaltetutako  herrialde
guztietan, ATIaren lehen kasua txerri eta basurdeetan hauteman zenetik bildutako lagin positiboen
(PCR eta ELISA) emaitzen bidez.

Oro har, hedapena arina da ATIak kaltetutako eremuetan basurde-populazio handiagoak daudenean.

Basurde-populazioetako hedapen-maila  aztertzeko,  jakinarazitako kasuak berrikusi  ziren,  eta
kalkulatu zen zenbat sailka litezkeen jatorri bereko bigarren mailako kasu gisa, epidemiaren lehen
eta azken urtearekin alderatuta.

ATIa basurdeetan agertzeko arrisku-faktoreen ebaluazioa egiteko, azterketa bibliografikoa egin
zen.  Errumaniaren  kasuan,  adibidez,  arrisku-faktore  nagusiak  ingurumen-faktoreak,  basurdeen
ugaritasuna eta ehizatzen den eremuetan etxeko txerriek basurdeekin harreman zuzena izateko
dagoen aukera handia izan ziren.

Basurdeetan ATIa egiaztatu den eremuetatik gertuko eremu libreetan aplikatutako prebentzio-
eta kontrol-neurriei  dagokienez, txostenean azpimarratu egiten da neurri  horiek eraginkorrak
izango  direla  eremu  librean  basurde-populazioa  nabarmen  murrizten  bada,  hedapena
geldiarazteko,  eta  eremu  horiek  nahiko  zabalak  izan  behar  dutela.

ATIaren agerraldi baten aurrean, txostenean adierazten da eremu libreetan basurdeak prebentzioz
hiltzekotan, prozesu hori agerraldiaren hasieran eta hilabete gutxi batzuetan gauzatu behar
dela. Halaber, eremu horiek kaltetutako eremutik nahiko  urrun  egon behar dute, infekzioari
kaltetutako eremuaren barruan eutsi ahal izateko; izan ere, birusa oso arin hedatzen da txerrien eta
basurdeen artean.

Gaixotasun zoonosikoak aztertzeko adituen
nazioarteko talde berria

FAO, OME, OIE eta PNUMA erakundeek goi mailako adituen talde bat aurkeztu dute,
pandemiak  eragiteko  gaitasuna  izan  lezaketen  zoonosiak  ikertzeko,  One-Health
ikuspegiarekin.

Taldeak aipatutako erakunde horiei aholkua emango die, epe luzerako mundu mailako plan bat
prestatze aldera, zoonosiak prebenitzea xede, hala nola IAAP H5N1, MERS, Ebola, Zika eta une
honetan bizi dugun COVID-19aren pandemia.

Modu orokor batean, honako hauek izango dira emango dituzten lehen pausoak:

animalietatik  pertsonetara  eta  alderantziz  transmisioa  egotea  zehazten  duten  faktoreak
sistematikoki analizatzea.
transmisio-arriskua ebaluatzea.
zaintza-ereduak prestatzea.
agerraldiak prebenitu eta kontrolatzeko jardunbide egokiak zehaztea.

One-Health ikuspegia aplikatzea; horrek lotu egiten ditu pertsonen, animalien eta ingurumenaren
osasuna,  eta  garrantzi  berezia  ematen  die  diziplina  anitzeko  taldeei  arriskuen  ebaluazioa
gauzatzeko.

Oro har, baliabide naturalen oinarrian presioa egiten duten giza jardueren eragina aztertuko dute
(esaterako, elikagaien ekoizpena eta banaketa, azpiegiturak, nazioarteko bidaiak eta merkataritza),
horiek gaixotasun zoonotikoak agertzea eragin lezaketelako.

Batzordeak nazioarteko ikerketa-estrategia bat garatuko du, inpaktu handiko zoonosiak prebenitu
eta  kontrolatzeko.  Horretarako,  hainbat  gomendio  emango  ditu,  honako  maila  hauetan  aplika
daitezen: mundu maila, eskualdea, estatua eta udalerria

Ildo horretatik, EFSAk duela gutxi argitaratutako albiste batean, One-Health printzipioak
bere  osotasunean  aplikatzeko  eta  legeak  ikuspegi  horretatik  abiatuta  egiteko  beharra
azpimarratzen du.  Europako Itun Berdeak eta  Garapen Iraunkorrerako Helburuek erabaki  hori
babesten dute.

EFSAren aburuz, ikuspegi hori ez zaie soilik potentzial zoonosikoa duten arrisku biologikoei aplikatu
behar, baizik eta baita gizakien eta animalien osasunari eragin diezaiokeen ingurumen-mikrobiomari
ere.

Azpimarratzen du beharrezkoa dela elikakateak eta sistemak segurtatu eta indartzea, erresilienteak
eta iraunkorrak izan daitezen.

Helburu  hori  erdiesteko,  EFSAk  diziplina  anitzeko  lantaldeen  alde  egiten  du  bere
antolakuntzan, baita Europako beste agentziekin (ECDC, ECHA, EEA, EMA eta JRC)  eta
beste organismo batzuekin lankidetzan aritzearen alde ere.

Hori dela eta, datorren urteko ekainean egingo den EFSAren hurrengo konferentziaren izenburua
One-Health,  Environment,  Society 2022  izango da,  eta bertan aurkeztuko da EFSAren 2027ra
begirako  estrategia  berria;  estrategia  horren  lehentasunetako  bat  arrisku-ebaluazioak
garatzea  da,  One-Health  ikuspegiarekin,  elikakate  osoan  aplikatzeko,  horrek  aukera
emango baitigu etorkizunean One-Health politiken beharrizanei erantzuteko.

Afrikako txerri-izurria transmititzeko
arriskuaren ebaluazioa

EFSAk txosten  bat  argitaratu  du  berriki  Afrikako  txerri-izurriaren  birusa  animaliaren

elikaduraren, oherako materialen eta kaltetutako eremuetan egon diren animalia biziak
garraiatzeko ibilgailuen bidez EBko eskualde ez kaltetuetan sartzeko arriskua ebaluatzeko.

Irizpenak  ezartzen  du  ezin  dela  baztertu  birusa  zabaltzeko  arrisku  potentziala,  bereziki
basurdeak  dauden  eremuetan.  Hala  ere,  uste  da  arriskua  txikiagoa  dela  infektatutako
animalia bizien arteko kontaktuaren (txerria eta basurdea) eta elikaduraren (elikadura-
hondakinekin) bidez baino.

Ebaluazioa honela egin zen:

Birusaren bizirauteko gaitasunari buruzko kontsulta bibliografikoa.
Bibliografian jasota egon ez daitekeen informazioa biltzeko kontsulta publikoa.
Aditu talde batek egindako balorazioa txerri-ustiategietan sartzen diren produktuen kutsadura
potentzialari buruz.
Produktu bakoitzaren kutsatze-arriskua aurreikusten duen eredu baten garapena.

Azterketaren  emaitza  gisa,  talde  hauek  sailkatu  ziren  birusa  transmititzeko  duten  arrisku
handienetik txikienera:

Pentsu konposatuak forma likido eta/edo pelletetan.1.
Ibilgailuak2.
Pentsuetarako lehengaiak.3.
Oheetarako eta aberasteko materialak, bazkak, proteina hidrolizatuak eta plasma-proteinak.4.

Ustiategietan  ezarritako biosegurtasuneko neurriak  ezinbestekoak dira Afrikako txerri‑izurri
kontrolatzeko.  Azken  norakoa  eskala  txikiko  ustiategi  bat  denean,  eskala  handi  batekoa  izan
beharrean, transmisio-arrisku handiagoa dago, biosegurtasun-maila baxuagoa delako. Ibilgailuen
kasuan,  garrantzitsua  da,  halaber,  biosegurtasuneko  neurriak  ezartzea  txerriak  kaltetutako
eremuetara edo horien barnean garraiatu badira. Kamioiak joan-etorrian ibiltzen badira kaltetutako
eremuen  eta  eremu  ez  kaltetuen  artean,  arriskua  murrizteko  neurri  egokia  da  animaliak
ustiategietatik  distantzia  batera  dauden  kontzentrazio-zentroetatik  edo  karga-nasa
eramangarrietatik  kargatzea.

Oro har, deskontaminazio- eta biltegiratze-prozesu egokiak zorrotz betetzea gomendatzen da,
horiei esker birusa kutsatzeko aukera murriztu egiten baita.

Hegazti-gripearen kontrako babes- eta
zaintza-gune berriak Europan

EBk duela gutxi argitaratu du 2021/450 (EB) Betearazpen Erabakia eta, horren bidez,
Europan HGren auka borrokatzeko muga geografiko berriak ezarri ditu.

Batzordeak Txekiak, Danimarkak, Alemaniak, Frantziak, Poloniak eta Suediak hartutako neurriak
aztertu ditu, 2020an eta 2021ean eskortako hegaztietan eta gatibu zeuden beste hegazti batzuetan
izandako agerraldien ondorioz.

EBko  merkataritza  ez  nahasteko  eta  hirugarren  herrialdeek  merkataritzan  justifikatu  gabeko
oztopoak  ez  jartzeko,  beharrezkoa  izan  da,  eragindako  herrialdeekin  batera,  2005/94/EE
Zuzentarauan  xedatutakoa  betez  adostutako  babes-  eta  zaintza-gune  berriak  ezartzea.

Hori horrela, erabaki berri honetan 2020/1809 (EB) Betearazpen Erabakiaren eranskinaren aldaketa
islatzen  da.  Bertan,  herrialde  horietako  2005/94/EE Zuzentarauan  xedatutakoa  betez  herrialde
horietako arduradunek behar bezala ezarritako babes- eta zaintza-gune berriak eta horietan aplikatu
beharreko murrizketen iraupena jasotzen dira.

EBn dermatosi nodular kutsakorra
kontrolatzeko neurrien ebaluazioa

EFSAk  hirugarren  txostena  argitaratu  du,  dermatosi  nodular  kutsakorra  kontrolatzeko
aplikatutako neurriak egiaztatzeko egindako ebaluazioko emaitzei buruz. Ebaluazio hori joan den
abenduan iragarri  zituen irizpenetan  sartzen  da.  Europako  Batzordeak  eskatu  ditu  irizpen
horiek.

Halatan, A zerrendan dagoen gaixotasun hori kontrolatzeko neurrien eraginkortasuna aztertzen du
EFSAk, animalia-gaixotasun transmitigarriei buruzko 2016/429 (EB) Araudiarekin bat etorriz, .

Lehenengo  eta  bigarren  txosteneko  azterketa-metodologia  erabili  da.  Haietan,  Afrikako
txerri‑izurriaren eta zaldi-izurriaren aurkako neurriak jorratu ziren, hurrenez hurren. Honako hauen
eraginkortasuna aztertu da berriro:

Laginketa klinikoen eta laborategiko laginketen prozedurak.1.
Jarraipen-aldia.2.
Babes- eta zaintza-eremuen gutxieneko erradioa.3.
Eremu horietan neurriak aplikatu beharreko gutxieneko denbora-tartea.4.

Horretarako, hainbat egoera diseinatu eta adostu ziren, zeinetan, ebaluazioa egin aurretik, kontrol-
neurri horiek ebaluatu behar ziren.

Monitorizazio-aldia eraginkorra izan zela ebaluatu zen. Horrez gain, ondorioztatu zen hautatutako
transmisio-eremuetan, 20 km-ko erradioko babes-eremuak eta 50 km-ko erradioko zaintza‑eremuak
ustiategi batek eragindako transmisioen % 99 baino gehiago hartuko zuketela agerraldiren bat
gertatuz gero.

Ebaluatutako  egoera  bakoitzerako  aurreikusitako  gomendioen  xedea  da  Europako  Batzordeari
babesa ematea gaixotasun horiei buruzko araudia idaztean.

Albaitaritzako medikamentuen eta beste
substantzia batzuen hondakinei buruzko
txosten berria

EFSAk txosten bat argitaratu berri du, eta, bertan, laburbildu egiten ditu animalia bizietan
eta animalia-produktuetan albaitaritzako medikamentuen eta beste substantzia batzuen
hondakinei buruz 2019an egindako jarraipenean lortutako datuak.

Animalia  bizietan  eta  haien  produktuetan  zenbait  substantzien  eta  horien  hondakinen  kontrol-
neurriei buruzko 96/23/CE Zuzentarauarekin bat etorriz, EBko estatu kide gehienek 671.642 lagin
igorri zizkioten Europako Batzordeari. Horietatik

594 lagin bideratu egin ziren.
016 lagin susmagarriak ziren
342 lagin inportatutako produktuetatik hartu ziren
690 lagin nazioko legeriaren arabera garatutako programen esparruan jaso ziren.

Estatu kide gehienek bete zituzten 96/23/CE Zuzentarauan eta Batzordearen 97/747/CE Erabakian
ezarritako laginketa-maiztasunari buruzko gutxieneko eskakizunak, eta azken 11 urteen parekoa
izan zen (% 0,25‐% 0,37).

Honako emaitza hauek lortu ziren:

Agente antitiroideo eta esteroideei dagokienez, ez-betetzeek gora egin zuten zertxobait.
Azido  erresortzilikodun  laktonen,  substantzia  debekatuen,  bakterioen  aurkakoen,
antikokzidianoen eta koloratzaileen erabilera, berriz, murriztu egin zen.

2020-2021ean Europan izandako Hegazti-
Gripearen agerraldiei buruzko txostena

EFSAk, duela gutxi argitaratutako txosten zientifiko batean, laburtu eta ebaluatu egin ditu
2020ko abendutik 2021eko otsailera bitartean Europan berretsi diren oso patogenoa den
hegazti-gripearen agerraldiak.

EBko 25 estatu kidetan eta Erresuma Batuan oso patogenoa den hegazti-gripearen 1.022 kasu
jakinarazi ziren guztira. Hona hemen kasuen banaketa:

Eskortako hegaztiak à 592 kasu
Hegazti basatiak à 421 kasu
Hegazti gatibuak à 9 kasu

Hona hemen kasu gehien hauteman zituzten herrialdeak:

Frantzia: 442 agerraldi eskortako hegaztietan, gehienak Hegazti basatietan 6 kasu hauteman
ziren.
Alemania: 207 agerraldi hegazti basatietan eta 50 kortako hegaztietan.
Danimarka: 63 hegazti basatietan eta 1 eskortako hegaztietan
Polonia: 37 eskortako hegaztietan eta 24 hegazti basatietan.

Hegazti-dentsitate  handia  duten  lekuetan,  hala  nola  Landetan,  izandako  eragina
nabarmendu beharra dago: oso patogenoa den H5 hegazti-gripearen birusa etengabe agertzen
denez hegazti basatietan eta ingurumenean, oraindik ere birusa hedatzeko arriskua dago eta horrek
hilkortasun  handia  eragin  dezake  eraginpeko  ahate-ustiategietan;  ondorioz,  ustiategi  horietako
hilkortasuna birusaren presentziaren adierazle ona izan daiteke. Hala ere, birus subklinikoen berri
ere eman da hegaztiak ekoizteko sistema horretan.

Zaintzapeko guneetan birus hori eskortako hegaztietan hobeto eta lehenago hauteman
ahal izateko, abeltzainei  eskatu behar zaie ahateak egunero klinikoki  ikuskatzeko eta hildako
hegaztiak jasotzeko, laborategian azter ditzaten.

6 genotipo desberdin identifikatu ziren Europan eta Errusian; horrek iradokitzen du birus
horiek hedatzeko eta mutatzeko gaitasun handia dutela.

Osasun publikoan eragindako kalteei  dagokienez,  Europan ez  da  hauteman potentzial
zoonotikoa duten mutazioen finkatzerik. Hala ere, gizakietan konfirmatutako kasu hauek aipatu
behar dira:

Errusiak 7 kasu jakinarazi ditu A(H5N8) HPAI birusa dela eta; guztiak hegazti-ustiategietan
lan egiten duten langileak dira eta sintoma arinak izan dituzte edo ez dute sintomarik izan.
Txinak 5 kasu jakinarazi ditu oso patogenoa den H5N6 hegazti-gripea dela eta, eta 10 kasu
oso patogenoa den H9N2 hegazti-gripea dela eta.

Gogorarazi beharra dago edozein gizaki hegazti-gripearekin kutsatzen bada nahitaezkoa dela 24
orduko  epean  horren  berri  ematea,  Alerta  eta  Erantzun  Goiztiarreko  Sistemaren  (EWRS)  eta
Nazioarteko Erregelamendu Sanitarioaren (RSI) jakinarazpen-sistemaren bitartez.

Edonola  era,  EFSAk  uste  du  arriskua  oso  txikia  dela  biztanleria  orokorrarentzat  eta
bidaiekin erlazionatuta inportatutako giza-kasuentzat.  Lanbidearen bidez esposizioan dauden
pertsonek ere arrisku txikia dute.

Agindu berria: Hegazti-Gripearen aurkako
neurriak kentzea

Ekonomiaren Garapen, Jasangarritasun eta Ingurumen Sailak 2021eko martxoaren 3ko
Agindua  argitaratu  du,  zeinaren  bidez  kentzen  baitira  2021eko  urtarrilaren  4ko
Aginduaren  bidez  autonomia-erkidegoetan  hegazti-gripearen  aurka  ezarritako  neurriak.

Ekonomiaren Garapen, Jasangarritasun eta Ingurumen Sailak 2021eko martxoaren 3ko Agindua
argitaratu du, zeinaren bidez kentzen baitira 2021eko urtarrilaren 4ko Aginduaren bidez autonomia-

erkidegoetan hegazti-gripearen aurka ezarritako neurriak.

Honako hauek handitzeko helburuarekin hartu ziren neurriok:

biosegurtasuna
erregistroak eta datu-baseak
zaintza aktiboa
zaintza pasiboa

2020an oso patogenoa den H5N8 hegazti-gripearen hainbat foku agertu ziren EAEtik igarotzen diren
hegaztien  migrazio-bide  berberak  erabiltzen  dituzten  estatu  kideetako  eskortako  hegaztietan,
hegazti basatietan eta itxian hazitako hegaztietan, eta horrexegatik hartu ziren neurri horiek.

Autonomia-erkidegoetan, aintzat hartu dira egoera epizootikoa, gaixotasunaren bilakaera eta honako
faktore hauek guztiak:

gaixotasunak ez du inolako intzidentziarik
bukatu egin da hegaztien migrazio-sasoia
une honetan, arrisku sanitarioa txikia da

Horregatik  guztiagatik,  foru-aldundiek  eta  Eusko  Jaurlaritzak  aho  batez  erabaki  dute  debekua
altxatzeko gomendatzea.

Albaitaritzako sendagaiak banatzeari,
agintzeari eta emateari buruzko ohiko
galderak

Nekazaritza,  Arrantza  eta  Elikadura  Ministerioak  (MAPA),  Medikamentu  eta  Osasun
Produktuen Espainiako Agentziarekin (AEMPS) batera, dokumentu bat argitaratu du, eta
bertan bildu ditu sektoreak albaitaritzako sendagaiak banatzeko, agintzeko eta emateko
prozesuaren inguruan gehien egiten dituen galderak.

Dokumentu  horren  helburua  da  albaitaritzako  sendagaiei  buruz  gehien  egiten  diren  galderen
erantzun guztiak biltzea. Planteatutako galderak eta interpretazio-zalantzak arau hauek aplikatzean
sortzen dira:

1132/2010 Errege Dekretua, Albaitaritzako Sendagaiei buruzko 109/1995 Errege Dekretua
aldatzen duena.
1/2012  Legegintzako  Errege  Dekretua,  Sendagaien  eta  Osasun  Produktuen  Bermeen  eta
Erabilera Zentzuzkoaren Legearen testu bategina onesten duena.
544/2016 Errege Dekretua, gai berritzaileak lantzen dituena, hala nola albaitariaren agindurik
behar ez duten albaitaritzako sendagaien urrutiko salmenta.
191/2018  Errege  Dekretua,  albaitariak  agindutako  ekoizpen-animalientzako  antibiotikoen
jakinarazpena arautzen duena. Dekretu horrek kontsulta asko sorrarazi ditu, eta arian-arian
erantzun dira.

Dokumentua  osatzen  joango  da  planteatzen  diren  zalantza  berriei  emandako  erantzunekin.
Horretarako, lehenik eta behin, zalantza horiek RASVEren albaitaritzako sendagaiak banatzeari,
agintzeari eta emateri buruzko taldean eztabaidatu eta adostuko dira.

Situación actual de la Fiebre de Virus del
Nilo Occidental en Europa

El  Centro  Europeo  de  Prevención  y  Control  de  enfermedades  (ECDC)
ha actualizado recientemente la situación de esta zoonosis a nivel europeo.

El  ECDC publica  una  actualización  de  los  datos  epidemiológicos  en  torno  a  esta  enfermedad
zoonótica  e  informa  que  durante  el  2020  se  notificaron  a  través  del  sistema  europeo  de
vigilancia (TESSy): 

En seres humanos:

336 casos  a  nivel  europeo,  de  los  cuales,  77 fueron a  nivel  estatal  y  se  concentraron en las
provincias de Sevilla (26), Cádiz (10) y, por primera vez, Badajoz (4). 

Brotes en animales:  

Desde septiembre de 2019, el ECDC incluye infecciones por este virus entre las aves, además de
equinas. La notificación de encefalomielitis equina debida a la FVNO es obligatoria a nivel de la UE,
mientras que en aves es voluntaria. 

En  équidos  se  notificaron  183  brotes,  de  los  cuales,  133  fueron  a  nivel  estatal,  la  mayoría
concentrados en las provincias de Sevilla (58), Cádiz (49), Huelva (17) y Badajoz (5). 

Además, se notificaron 2 brotes en aves en Bulgaria.

